
Bil. 44 (Zulkaedah, 1429H/November, 2008M)                   Untuk Edaran Ahli Kariah Sahaja                               Percuma

SURAU ‘AL-ULUM KD9

SINAR

Selamat Berangkat Bakal-bakal Haji…

Kini kita melangkah kebulan kesebelas dalam kalender Islam iaitu Bulan Zulkaedah. Dari segi bahasa, Zulkaedah ertinya ‘yang

mempunyai duduk.’ Zul ertinya ‘yang mempunyai’ dan kaedah ertinya ‘duduk.’ Dinamai demikian kerana semua lelaki pada bulan ini duduk-

duduk sahaja, tidak ada yang bermusafir atau meninggalkan rumah.

Namun ianya agak berbeza pada masyarakat kita di Malaysia hari ini. Oleh kerana bulan ini merupakan musim cuti persekolahan,

peluang ini diambil untuk berwisata bersama keluarga sambil menghabiskan cuti tahunan (bagi yang bekerja makan gaji). Tidak kurang juga

hebat pada tempoh ini ialah majlis walimatul-urus atau majlis kenduri kahwin. Ini menjadikan kita sibuk dan tidak sekadar duduk-duduk saja di

rumah.

Zulkaedah adalah juga termasuk dalam bulan-bulan haji. Dibulan ini juga, bakal-bakal jemaah haji tahun ini dari negara kita mula

berangkat ke Tanah Suci Mekah. Kita mendoakan agar mereka ini selamat sampai dan dapat melaksanakan ibadah dengan sempurna dan

mendapat haji yang mabrur. Aamin.

Warkah ini kutitipkan untuk bakal jemaah haji dan pengendali urusan haji, Tabung Haji. Dalam bulan ini, jemaah haji berlepas ke Tanah

Suci secara berperingkat-peringkat. Berdasarkan kuota diberikan kerajaan Arab Saudi (hanya satu peratus daripada penduduk sesebuah negara

dibenarkan menunaikan haji), dianggarkan 26,000 jemaah Malaysia akan berangkat ke Tanah Suci. Bagaimanapun, berdasarkan jumlah

penerbangan, dianggarkan ada 40,000 jemaah haji Malaysia di Tanah Suci. Jumlah ini bukanlah kecil dan jika seseorang jemaah membayar

RM10,000 untuk menunaikan haji, keseluruhan kos adalah RM400 juta.

WARKAH UNTUK INSAN BAKAL BERGELAR HAJI 

Jumlah RM10,000 yang dikumpulkan oleh seseorang jemaah

untuk membolehkan beliau menunaikan rukun Islam kelima itu

bukannya kecil dan mudah diperolehi. Ada yang bersusah payah

menabung sejak kecil dan ada pula yang berdikit-dikit menabung,

mungkin RM5, RM10 atau RM20 setiap kali berurusan dengan pejabat

Tabung Haji. Kepercayaan dan keyakinan jemaah kepada Tabung Haji

amat tinggi. Setelah bertahun-tahun malah mungkin berpuluh tahun

memberi kepercayaan kepada Tabung Haji untuk membolehkan

mereka menggenapkan simpanan sebanyak RM10,000, adalah wajar

untuk Tabung Haji membalasnya dengan memberikan perkhidmatan

dan layanan terbaik kepada jemaah.

Bermula daripada kursus haji sehinggalah jemaah selamat

kembali ke tanah air, kebanyakan jemaah menggantungkan harapan

kepada Tabung Haji. Selama ini pun, kita percaya Tabung Haji berjaya

memberikan layanan terbaik, tetapi insya-Allah ia boleh

dipertingkatkan lagi.

Walaupun Tabung Haji mencanangkan organisasinya sebagai

yang terbaik di kalangan negara Islam lain, rungutan tetap diterima

saban tahun mengenai kebajikan jemaah haji di Tanah Suci. Misalnya,

pada musim-musim haji sebelum ini kecoh mengenai jemaah yang

ditinggalkan bas atau tiada bas di Mudzalifah untuk membawa jemaah

ke Mina bagi melontar di Jamrah.

Memang diakui bahawa urusan berkenaan di bawah

tanggungjawab Muassasah Asia Tenggara tetapi Tabung Haji

diharapkan dapat membuat sesuatu bagi menyelesaikan masalah ini.

Demikian juga soal makanan yang timbul saban tahun. Misalnya,

dalam penyediaan minuman pagi, Tabung Haji hanya menyediakan air

panas dan serbuk kopi, teh dan gula untuk jemaah. Bagi jemaah

berwang, bolehlah mereka membeli sarapan (makanan), tetapi

bagaimana pula jemaah yang perbelajaan mereka terhad. Sedih juga

mengenangkan mereka terpaksa berlapar sementara menunggu kotak

makanan tengah hari dihantar kepada mereka. bersambung di muka 2

Ahlan Wa Sahlan Ust Kor Vy Sles
-------------------ooooooooooo--------------------

Ust Kor Vy Sles (Syarqawi Salleh Al-Hafiz) telah mula menjalankan tugas Imam 

di Surau Al-Ulum KD9 mulai 1 November, 2008 yang lalu.  Beliau berketurunan 

Melayu Champa berasal dari Cambodia berusia 23 tahun dan masih bujang. 

Berkelulusan Bachelor of Human Science dari UIA beliau kini sedang 

melanjutkan pengajian dalam bidang Masters di university yang sama.

Ust Syarqawi merupakan seorang pelajar yang pintar dimana beliau pernah 

tersenarai dalam Dean’s List sebanyak dua kali.  Pernah menerima Best 

Student Award dari YTM Tengku Mahkota Kelantan.  Tersenarai dalam 17 

pelajar terbaik seluruh Malaysia dalam STAM Tahun 2003 dan memdapat 6 

Aggregit dalam peperiksaan SMU.

Ust Syarqawi yang fasih berbahasa Melayu, Arab dan English juga aktif dalam 

kegiatan ko-korikulum antaranya Presiden Persatuan Bahasa Arab, Presiden 

Jami’yyah Khadamatil Quran 2005/06, Ahli Persatuan Seni Silat Cekak 

Malaysia,  Peserta Pertandingan Pidato Antarabangsa Piala Timbalan Perdana 

Menteri dan lain-lain lagi.

Seluruh ahli kariah Surau Al-Ulum KD9 mengucapkan selamat datang kepada 

Ust Syarqawi.  Semuga dengan kedatangan beliau akan menambahkan 

kecerian dan keberkatan kepada surau kita khasnya dan ahli kariah al-Ulum 

amnya.  Semuga Ust dan kita semua sentiasa dirahmati Illahi.

Fokus Khas Lambaian Kaabah Surau Al Ulum KD9

dari muka 1 – Warkah Untuk Bakal Haji

Selain itu pengawasan terhadap orang tua dan kurang berupaya juga

perlu diberi perhatian. Ada kes jemaah haji veteran hilang di Mina dan tidak

dapat dikesan sehingga tiba waktu keberangkatan pulang. Walaupun hal-hal

seperti ini kadang-kala tidak dapat dielakkan, langkah berwaspada pegawai

Tabung Haji amat dihargai.

Selain saranan kepada petugas Tabung Haji untuk meningkatkan

perkhidmatan di Tanah Suci, sikap jemaah haji Malaysia juga meningkatkan

mutu ibadat jemaah di sana. Jemaah haji Malaysia sesetengahnya gemar

berebut-rebut, misalnya ketika menaiki lif, menaiki bas, malah ketika mahu

makan! Walaupun jemaah negara lain mempamerkan sikap kurang wajar

seperti berebut-rebut sehingga tergamak memijak jemaah lain dalam ibadah

seperti melontar di Jamrah atau keinginan untuk mengucup Hajatul Aswad,

jemaah Malaysia tidak perlu berbuat begitu. Selain menunjukkan sikap tidak

prihatin mengenai nasib saudara seagama, perlakuan rakus dalam ibadah itu

telah mengakibatkan tragedi, antaranya beratus-ratus orang jemaah terbunuh

terpijak ketika melontar di Jamratul Aqabah pada musim haji tahun-tahun

sebelum ini.

Sewajarnya jemaah mempamerkan sikap prihatin seperti dituntut

agama malangnya ada jemaah yang menganggap mereka seperti 'pergi ke

medan Uhud' ketika melontar jamrah. Mereka kelihatan benar-benar 'mahu

bertempur' dengan musuh, hakikatnya yang mereka pijak dan langgar

bukannya musuh tetapi saudara seagama yang sama-sama mahu

menunaikan rukun atau wajib haji.

Banyak lagi perlakuan jemaah yang kalau dibiarkan akan

menimbulkan salah faham di kalangan umat Islam. Misalnya, ada jemaah

yang beriringan (suami isteri) menunaikan solat di Masjidilharam sedangkan

perbuatan demikian ditegah pihak berkuasa Arab Saudi. Bagi sesetengah

jemaah Malaysia pula, ada pula yang gemar membentang sejadah di jalan

raya dan bersolat di situ sedangkan fadilat solat di Masjidilharam adalah

100,000 kali ganda daripada masjid biasa. Jemaah terbabit mungkin tidak

tahu fadilat memandang Kaabah saja sudah dapat pahala, apatah lagi jika

solat dalam Masjidilharam ataupun melakukan tawaf menyebabkan mereka

gemar solat di jalan raya dan kaki lima kedai.

Berdasarkan tingkah laku sesetengah jemaah haji, adalah amat

manfaat untuk mereka mengikuti kursus haji sepenuhnya supaya semua

pihak (jemaah sendiri, Tabung Haji dan pihak berkuasa Arab Saudi) dapat

menjalankan tanggungjawab masing-masing secara lebih berkesan.

Akhir sekali kepada bakal jemaah haji, diucapkan selamat berangkat

ke Tanah Suci dan didoakan agar mendapat haji mabrur yang tiada

balasannya kecuali syurga! ? LanH (Petikan Harakahdaily)

Semangat haji di dalam Islam Sebenarnya ibadat haji didalam Islam

dengan haji di dalam agama-agama lain ada perbezaan yang amat besar.

Sebab haji disisi mereka ialah mengambil berkat dengan menziarahi kubur

orang-orang suci dan kesan-kesan bangunan lama yang ditinggalkan oleh

datuk nenek mereka. Manakala haji didalam Islam menziarahi dan

mengqasadkan Baitullah al-Haram untuk mencapai faedah rohaniah, moral,

kemasyarakatan dan ekonomi. Firman Allah Yang bermaksud: “Dan

serukanlah umat manusia untuk mengerjakan ibadat haji nescaya mereka

akan datang kepada (rumah binaan)-Mu dengan berjalan kaki, dan dengan

berkenderaan jenis-jenis unta yang kurus, yang datangnya dari berbagai-

bagai jalan (dan ceruk rantau) yang jauh. Supaya mereka menyaksikan

berbagai-bagai perkara yang mendatangkan faedah kepada mereka serta

memperingati dan menyebut nama Allah, pada hari-hari yang tertentu, kerana

pengurniaan-Nya kepada mereka dengan binatang-binatang ternak (untuk

dijadikan korban) dengan demikian makanlah kamu dari daging-daging

binatang-binatang korban itu dan berilah makan kepada orang-orang yang

susah, yang fakir miskin.” Al-Haj : 27-28.

Jika diperhatikan firman Allah diatas yakni supaya mereka

mempersaksikan berbagai manfaat bagi mereka, maka ulama telah

mentafsirkan berbagai manfaat yang mengandungi segi keagamaan,

keduniaan sebagai agama dan dunia. Di dalam al-Quran adalah dua perkara

yang saling berkaitan antara satu sama lain. Disamping itu ada hikmat yang

penting lagi iaitu dari segi ekonomi.

Kita melihat negara Islam di dalam dunia ini mempunyai berbagai-

bagai bahan mentah seperti petroleum, getah, kelapa sawit, kapas, kayu-

kayan, bahan-bahan logam seperti besi, tembaga, perak, emas dan

sebagainya. Maka dengan Muktamar Am dan perhimpunan wakil-wakil dari

negara Islam itu dapat dibuat perjanjian ekonomi, perusahaan dan

perdagangan dan lain-lainnya, untuk mencari kepentingan bersama diantara

negara-negara Islam di dalam dunia. Dengan demikian perhubungan dan

semangat kerjasama diantara negara Islam sentiasa terjalin rapat.

Hikmah tawaf - Orang yang mengerjakan haji diwajibkan Taawaf iaitu

mengelilingi Kaabah sebanyak tujuh kali yang dimulakan dari Hajarulaswad.

Tawaf tersebut ialah untuk menghormati Kaabah yang menjadi julung-julung

rumah ibadah bagi tujuan menyembah Allah Yang Maha Esa.

Hajarulaswad yang terletak disatu sudut Kaabah itu sebagai syiar

atau lambang yang dihormati oleh orang-orang Arab sejak zaman berzaman

pada setiap kali diperbaiki bangunan Kaabah.

Tawaf di keliling Kaabah itu menyerupai kelakuan para malaikat yang

mengelilingi Arasy Tuhan dialam malaikat. Malaikat-malaikat yang sentiasa

memuji Allah dan kaum muslimin di dunia diwajibkan menghadap kiblat

dimasa menunaikan sembahyang lima kali sehari semalam. Wajiblah mereka

menghormati dan memuliakan Kaabah yang julung-julung dibina oleh Nabi

Ibrahim dan puteranya Nabi Ismail.

Hikmah Saii di antara al-Safa dan al-Marwah - Saii ialah berlari perlahan

atau berjalan cepat diantara bukit Al-Safa dan Al-Marwah. Ia termasuk

didalam Rukun Haji dizaman jahiliah dahulu, tetapi peristiwa itu dikekalkan di

dalam Islam untuk mengingati satu peristiwa sejarah yang penting. Orang

yang mula-mula Saii ialah Siti Hajar, ibu Nabi Ismail, Isteri Nabi Ibrahim a.s.

Dialah yang berlari-lari disebabkan untuk mencari air bagi kegunaan puternya

Ismail.

Orang-orang Arab Jahiliah mengekalkan tradisi ini, cuma mereka

meletakkan dua patung yang pertama dinamakan As-saf dan yang kedua

dinamakan Nailah. Satunya diletakkan di Safa dan satunya diletakkan di

Marwah. Apabila munculnya Islam maka dimusnahkan patung-patung itu

dikekalkan Saii di antara dua bukit itu yang telah dibersihkan daripada kesan-

kesan syirik dan keberhalaan kerana mengingati peristiwa yang bersejarah

dahulu itu.

Hikmah wukuf di Arafah - Islam memfardhukan wukuf di Arafah pada hari

yang kesembilan bulan Zulhijjah. Kelebihan wukuf ini ialah perhimpunan

agung dan perjumpaan umum antara kaum muslimin di dalam dunia yang

terdiri dari berbagai bangsa, berbagai bahasa dan berbagai kebudayaan yang

datang dari segenap pelusuk dunia untuk menunaikan ibadat haji. Maka di

padang Arafahlah kaum muslimin dari negara-negara Arab, Pakistan,

Indonesia, Turki, Malaysia, Iran, Eropah, Afghanistan, Bangladesh, Tanzania,

Filipina, Amerika, Australia, Jepun, Korea, dan sebagainya boleh bertemu.

Semua bangsa itu dinamakan dengan umat Islam. Mereka memakai pakaian

LAMBAIAN KAABAH

yang sama yang sangat sederhana, semuanya berdoa kepada Allah Taala

memohon limpah rahmat dan pengampunan daripada dosa-dosa dan fitnah

dan memohon petunjuk supaya mendapat kesejahteraan sama ada di dalam

dunia mahupun akhirat.

Keadaan yang demikian rupa melahirkan serta menggambarkan

persamaan mutlak dari segi lahiriah diantara umat Islam dalam dunia, tanpa

perkauman, tanpa kemewahan dan tanpa kebanggaan. Hanya yang nyata

ialah hamba-hamba Allah yang lemah yang selalu berkehendak kepada

riayah Allah pada setiap masa.

Kesimpulan - Alangkah mulia tujuan dan matlamat ibadah haji di dalam

Islam. Oleh itu Rasulullah s.a.w bersabda yang bermaksud, “Barangsiapa

yang menunaikan haji dan ia tidak nelakukan kefasikan nescaya keluar

seperti hari yang baru diperanakkan oleh ibunya.”- Hadis Riwayat

Sebahagian Ahl Sunan.

Kata Dr. Philip Hitti didalam buku sejarah Arab penggal pertama

halaman 187, Ibadah Haji didalam segenap masa merupakan suatu sistem

yang tunggal untuk mengeratkan perpaduan fikiran Islam diantara berbagai

golongan. Sistem ini memberikan peluang kepada tiap-tiap muslim untuk

mengembara sekurang-kurangnya sekali seumur hidup, untuk berjumpa

dengan kaum muslimin yang lain sebagai pertemuan persaudaraan dan

menyatukan perasaan di antara satu sama lain yang datang dari segenap

pelusuk dunia. Berkat sistem ini memudahkan orang-orang Negro, Barbar,

Cina, Eropah, Turki, Arab dan lain-lain lagi sama ada kaya atau miskin atau

orang besar atau orang biasa semuanya merasa bersaudara dalam segi

bahasa, keimanan dan kepercayaan. Petikan dari Buku Manusia dan Islam oleh Prof Dr. Haron Din.

ENGLISH CORNERPreparing for Hajj & ‘Umrah – II
After preparing oneself internally and financially for one of the

most important events in the life of a Muslim, the pilgrim must plan and

make actual logistic decisions regarding his/her journey. While one can

always make the trip by himself or with a small group of individuals

close to him, in this modern day this is not always the best choice. It is

not uncommon for hotels to be fully booked for at least one year in

advance. Furthermore, unless one starts searching very early, it is also

hard to find airline reservations and available flights to Saudi Arabia

during the Hajj season and during Ramadhaan for ‘Umrah. Because of

these challenges in planning, many individuals opt to join a travel group

that specializes in Hajj and ‘Umrahtours. Since not all tour groups are

equal and provide the same quality service, there are a number of items

to look for in choosing the right tour group.

The first thing to look for in a group is the price of the trip. Most

groups offer a variety of price packages that depend on a variety of

factors. These factors include the type of hotel, number of people per

room, use of private transportation, and whether or not food is included

within the package. Hajj is not the time to go cheap. Since Muslims

within the West are generally accustomed to a certain degree of

comfort, some Western Muslims would find less expensive

accommodations unacceptable and uncomfortable. For example, during

Hajj some hotels accommodate up to 15 people per room sharing a

single communal bathroom. Furthermore, many Western Muslims are

used to a certain degree of cleanness in their hotel rooms and eating

establishments that is not found in all hotels and restaurants. Another

factor to consider is the distance of the hotel accommodations from the

Haram (the Sacred Area). As a rule of thumb, if the price is too cheap,

so is probably the quality of the package. In other words, the cheaper in

price of the package, the higher the probability of encountering

problems during your Hajj, which in turn, can make for a more difficult

Hajj experience.

Another thing to look for is the number of years of experience of

the tour operator. Generally, experienced operators are the best since

they are able to handle any problems that can and will probably occur

during Hajj or ‘Umrah. Also it is important to make sure that an

experienced leader from the tour group accompanies the group for Hajj,

since it is not uncommon to loose members of your group sometimes for

hours or even days. Other problems that often occur include lost or

stolen belongings and money, illnesses that require medical attention,

and the death of a group member. It is important for the pilgrim to

understand that their Hajj will not be problem free. Problems arise

frequently and an experienced tour operator is needed to handle the

situation. When looking for a tour operator, it is important to ask how

they handle problems. If the potential tour operator tells you that you

will have a problem free Hajj, continue searching for a better program.

Researching the business strength of your potential tour group is

another important step in choosing a tour group. Generally, it is

better to choose groups that have offices or contacts within Saudi

Arabia. These contacts can make a Hajj experience run more

smoothly in a number of areas which include helping facilitate and

streamline the customs process in Jeddah (which can take between 8

to 20 hours) to providing private ground transportation and buses for

the pilgrims. One thing that is highly recommended is to look for a

company which offers its own private tour buses. This is especially

important since the pilgrim can literally expect to wait for hours for

public transportation.

Another important quality of the travel agent is the degree they

are versed in the rules and regulations of the Hajj process. This

includes helping the pilgrims with the VISA process from the Saudi

Arabian Embassy or Consulate to understanding the Hajj and

‘Umrahrites from an Islamic standpoint. For example, in order for a

pilgrim to enter Saudi Arabia, there are certain requirements that

need to be met from the Saudi Arabian government. These

requirements include the necessary vaccinations; if the person has a

non-Muslim name, a letter from a Mosque stating he is Muslim is

needed. Women must have proof of being accompanied by a

Mahram (non-marriageable relative). In addition, there are fees that

need to be paid in advance for use of the public transportation

system and use of the tents in Mina along with the necessary forms

that need to be completed in full and approved prior to the trip. It is

also best to use a travel agent that utilizes scholars as religious

guides for the trip. Besides helping to keep the travel group focused

on the worship of Allaah, rather than on worldly distractions such as

chatting, playing cards, etc., he is also available to ensure that group

members are correctly performing the rituals.

Making Hajj and ‘Umrahcan be one of the most important

events in a Muslim's life. However, one should not make the

decision to go on Hajj or ‘Umrahat the last minute. The planning of

this trip takes time and is a process within itself.

Besides the financial aspects of the trip, one needs to be ready

for the trip from an Islamic standpoint. This includes studying Islam,

knowing what is obligatory and what is non-obligatory in the rites of

‘Umrahand Hajj, and the development of a strong Eemaan (faith).

While both the process and task of Hajj can be difficult for some, the

rewards of Hajj can be underestimated. In a Hadeeth narrated by

Abu Hurayrah the Prophet said: ñWhoeverperforms Hajj for

Allaah's pleasureand doesnot havesexualrelations with his wife

anddoesnot do evil or sinsthenhewill return [after Hajj free from

all sins]asif hewerebornanew.ò[Al-Bukhaari]

The attitude of the Prophet towards his family during Hajj

There are many examples, which show the Prophet's kindness to 

his family and relatives. However, it must be emphasized that the 

Prophet's household shared with the people what they learned 

from him. If one studies the Hajj rituals carefully, one will find 

that the Prophet's household relayed a lot of rulings in this matter 

because they were the closest to him. Here are the most important 

facets of the manner of the Prophet towards them:  

1. Teaching them how to perform the Hajj rituals 

2. Consoling and comforting them 

3. Guarding them against sins  

4. Encouraging them to do good deeds  

5. Fending off temptation  

6. Being charitable to them  

7. Asking their help and employing them
(Read the details in the next issue of Sinar Surau Al-Ulum KD9)

MAAFKAN KAMI

Bagi peminat-peminat Sinar Surau Al-Ulum KD9, kami memohon 

maaf atas kelewatan keluaran ini disebabkan masaalah yang tidak 

dapat dielakan.

"Macam-macam: Polis tahan 

48 ahli keluarga sendiri

BEIJING: Seorang ketua polis di wilayah 

barat daya China mungkin anggota polis 

paling amanah dan tegas di dunia. 

Agensi berita China News, semalam 

melaporkan ketegasan ketua polis berusia 

sekitar 30 tahun itu menyebabkan dia 

bertindak menangkap 48 ahli keluarga 

termasuk adik, sepupu dan ipar beliau 

kerana melakukan pelbagai jenayah.

Ketua Polis pekan Heizhugou di 

wilayah Sichuan, Laobulaluo itu turut 

menghukum 25 ahli keluarganya dengan 

hukuman penjara, dihantar menjalani 

‘pemulihan menerusi pekerjaan’ dan 

pelbagai jenis hukuman lagi. –Reuters -

Berita Harian Rabu 12/11/2008

Soalan – Agak-agak kat Malaysia nih 

ade x POLIS camtu???!!!"

Berita ringkas SINAR AL-ULUM KD9

RAYUAN SUMBANGAN UNTUK TABUNG KEWANGAN MASJID

KOTA DAMANSARA – Masjid baru kita yang baru beroperasi sejak

bulan Ramadan yang lalu tidak mempunyai sumber kewangan yang tetap.

Justeru itu, pihak Masjid merayu kepada semua dermawan untuk

memberikan sumbangan dalam bentuk kewangan bagi menampung

perbelanjaan pengurusan dan pengendalian masjid baru kita yang

dianggarkan lebih kurang RM15,000 sebulan. Sumbanga boleh dimajukan

ke tabung di masjid atau melalui Sdr Hj Mohd Ali Mungai, Pengerusi

Surau Al-Ulum merangkap AJK Masjid Kota Damansara.

[PERINGATAN] BADAN KHAIRAT KEMATIAN AS-SAHABAH (BKAS)

sedang dalam proses mengemaskinikan data/maklumat keahlian

disamping menjalankan kajian bagi penyertaan dalam Takaful. Kepada

semua ahli kariah Al-Ulum KD9 yang menjadi ahli BKAS diminta

memberikan kerjasama dalam eksersais ini disamping sekali lagi

diingatkan agar menjelaskan yuran tahunan RM20 kepada badan

tersebut. Sila hubungi Sdr Amir Abd Rahman (wakil BKAS di Al-Ulum

KD9) ditalian 013-3452020. Sila dapatkan borang kemaskini dan

maklumbalas yang disediakan di Surau Al-Ulum KD9.

Jadual Aktiviti / Pengajian (November ’08)

Di Surau Al-Ulum KD9, Kota Damansara

Tarikh Pengajar Tajuk

01/11 (Sabtu)             Ust. Ramadan (UIA)                             Umum

02/11 (Ahad)              Ust. Muhamad Meeftah                       Umum

03/11 (Isnin)               Ust. Hamzah                                        Tauhid 

04/11 (Selasa)            Ust. Hamim Semaon                            Umum 

05/11 (Rabu)              Ust. Kamal Mahadi (Kem. Pelajaran)  Tafsir 

06/11 (Khamis)          Ust. Mohd Nizam Kamaruzaman         Khas - Haji

07/11 (Jumaat)           Ust. Mohd Amin Al-Buntari                 Al-Jauhar

08/11 (Sabtu)             Ust. Mohd Nizam Abd Kadir                Umum 

09/11 (Ahad)              Ust  Muhadir Joll (UIA)                        Tasauf

10/11 (Isnin)               Ust. Mohd Fadzil Ismail                       Feqah 

11/11 (Selasa)            Ust. Haryanto Rizal Rokaman              Umum 

12/11 (Rabu)              Ust. Osman                                           Kisah al-Quran

13/11 (Khamis)          Prof Dr Abd Hayei Abd Shukur                    Hadith

14/11 (Jumaat)           Ust. Khairuzaman                                Tauhid

15/11 (Sabtu)             Ust. Ahmad Al-Khauthari                     Tafsir 

16/11 (Ahad)              Ust. Muhadir Joll (UIA)                         Tasauf

17/11 (Isnin)               Ust. Mazlan Khamis (Kelang)              Hadis Qudsi

18/11 (Selasa)            Ust. Mazlan Khamis                             Hadith

19/11 (Rabu)              Ust. Mohd Nizam Abd Kadir                 Umum 

20/11 (Khamis)          Ust. Ahmad Lutfi Abd Wahab              Yaasin/Tafsir 

21/11 (Jumaat)           Ust Mohd Amin Al-Buntari                  Al-Jauhar

22/11 (Sabtu)             Ust. Mohd Fauza Mohd Ali                  Umum 

23/11 (Ahad)              Prof Dr Sidek Baba (UIA)                    Tasauf

24/11 (Isnin)               Ust. Hamzah                                        Tauhid 

25/11 (Selasa)            Ust. Mazlan Khamis                             Hadith

26/11 (Rabu)              Ust. Mistahuddin                                  Umum

27/11 (Khamis)          Ust. Abdullah Osman Iraqi                   Hadith 

28/11 (Jumaat)           Ust Khairuzaman                                 Tauhid

29/11 (Sabtu)             Ust. Mohd Nazri Din                             Umum 

30/11 (Ahad)              Ust. Jemputan                                      Umum

Kuliah Khas HELWA

Selasa 11.30 pagi      Ust. Azzahari                                        Harfiah

Rabu 8.30 pagi          Ust. Ahmad Lutfi Abd Wahab              Tafsir

Jumaat 8.30 pagi       Ust. Ahmad Lutfi Abd Wahab              Sirah Rasul saw

Kuliah Suboh

01/11 (Sabtu)              Ust. Osman Khusnan                           Sirah

02/11 (Ahad)               Ust. Khairi Al-Hafiz                               Umum

08/11 (Sabtu)              Ust. Ahmad Lutfi Abd Wahab              Umum

09/11 (Ahad)               Ust. Mohd Nizam Abd Kadir                Umum

15/11 (Sabtu)              Ust. Mohamad Nizam                           Umum

16/11 (Ahad)               Ust. Azizi Mat Daud                             Feqah 

21/10 (Sabtu)              Ust. Ibrahim Zakaria                             Umum

22/10 (Ahad)               Ust. Osman Khusnan                           Sirah 

29/10 (Sabtu)              Ust. Irwan Fateha                                  Feqah

30/10 (Ahad)               Ust. Kamaruddin                                   Umum

PERHATIAN : Jadual di atas tertakluk kepada perubahan, sila semak di 

Papan Notis surau untuk jadual terkini.  Bersama-samalah kita hadir di 

dalam majlis ilmu yang telah diaturkan.

PESANAN

Kami dengan rendah diri memohon kerjasama sdr/sdri. sekelian agar 

Menyimpan Buletin ini ditempat yang sesuai demi menjaga kesucian 

Agama Islam dankeberkatan ilmu yang disampaikan 

– Biro Penerbitan & Penerangan

MAJLIS MERAIKAN BAKAL HAJI – Surau Al-Ulum KD9 mengadakan

Majlis Meraikan Bakal Haji dari Perjiranan Rimba Riang KD9 pada

Khamis 6 November, 2008 bermula Jam 7.00 petang bertempat di

Surau Al Ulum KD9. Satu kuliah khas disampaikan oleh YBhg. Ust. Mohd

Nizam Kamaruzaman. Seramai 10 orang yang bakal menunaikan fardu

haji akan diraikan dimajlis tersebut terdiri dari:

1. Pasangan Sdr Dr Hj Irwan & isteri,

2. Pasangan Sdr Azman Hitam & isteri

3. Pasangan Sdr Abdul Razak Mustafa & isteri

4. Pasangan Sdr Hj Md Nor Md Isa & isteri

5. Pasangan Sdr Hj Abdul Rahman Talib & isteri

Manakala satu lagi majlis yang sama juga diadakan di rumah Sdr Syed

Azlee bagi meraikan 7 lagi bakal haji ‘standby’ yang telah mendapat

pengesahan pemergian haji iaitu:

1. Pasangan Sdr Syed Azlee dan isteri

2. Pasangan Sdr Tengku Ahmad Ridhaudin dan isteri

3. Pasangan Sdr. Ismail Abd Rahman dan isteri

4. Sdr Hj Mohd Fadzly

IBADAH QURBAN / AQIQAH. Adalah dipelawa kepada semua Muslimin

dan Muslimat Perjiranan Rimba Riang KD9 dan yang berhampiran serta

anggota keluarga bagi menyertai ibadah Qurban/Aqiqah bagi tahun

1429H/2008M. Satu bahagian adalah lebihkurang RM350.00. Tarikh tutup

penyertaan ialah 30 November 2008. Untuk keterangan lanjut dan borang

penyertaan sila hubungi Jawatan-kuasa berikut:

1. Dato’ Jaafar Kamin (016-3015463) – No. 1 Rimba Riang 9/4

2. Sdr. Mohd Hasni Hashim (012-3086014) – No. 21 Rimba Riang 9/4

3. Sdr. Adnan Abdullah (019-2409378) – No. 22 Rimba Riang 9/2

4. Sdr. Zainal Abd Razak (012-2138578) – No. 24 Rimba Riang 9/3A

5. Sdr. Hj Baharin Abd Mubin (019-2836010 - Setiausaha

Petikan Al-Quran/Hadith

“Dan Allah  mewajibkan manusia  mengerjakan ibadat Haji (dengan) mengunjungi Baitullah, iaitu sesiapa yang mampu dan berkuasa

sampai kepadanya,” – Maksud Surah Ali-Imran : 97

Rasulullah saw bersabda; “Ibadah Umrah sampai ibadah umrah berikutnya adalah kafarat terhadap dosa diantara keduanya.  Ibadah Haji 

yang mabrur, tiada balasannya melainkan syurga.” – Hadis riwayat Muslim


